
   Сывă чух чĕремĕре тăрăшмастпăр упрама,

Сывлăх чи хакли çинчен пĕлейместпĕр шутлама.

Куçа уçнă-уçманах тытăнатпăр васкама:

Малалла та малалла — вăхăт çук пек тăхтама.

Кĕвĕç чунçен çăхавне, сив сăмахпа хăртнине

Йăлт илет вăл хăй çине, сыхласа чун хавалне.

Ырлăхра та хурлăхра шеллемест хăй ăшшине,

Канăçа манса тапать — пĕлме çук ун мехелне!

Лавне йывăр тиесен, çулĕ тумхахли лексен,

Такăнма пуçлать чĕре, итлеми пулать пире,

Ытларах та ытларах хуçине пăхăнтарать,

Хуçине пăхăнтарать, хăй тарçи туса хурать.

Чĕрем, тархаслап сана — ан пăрах мана.

  